
ஶ்ரீநவயுவத்³வந்த்³வதி³த்³ரு’க்ஷாஷ்டகம்

ஸ்பு²ரத³மலமதூ⁴லீபூர்ணராஜீவராஜ-

ந்நவம்ரு’க³மத³க³ந்த⁴த்³ரோஹிதி³வ்யாங்க³க³ந்த⁴ம்
மித²இஹ உதி³தைருந்மாதி³தாந்தர்விகூ⁴ர்ண-

த்³வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 1॥
கநககி³ரிக²லோத்³யத்கேதகீபுஷ்பதீ³வ்ய-
ந்நவஜலத⁴ரமாலாத்³வேஷிதி³வ்யோருகாந்த்யா ।

ஸப³லமிவ விநோதை³ரீக்ஷயாத்ஸ்வம் மித²ஸ்த-
த்³வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 2॥

நிருபமநவகௌ³ரீநவ்யகந்த³ர்பகோடி
ப்ரடி²தமது⁴ரிமோர்மிக்ஷாலிதஶ்ரீநகா²ந்தம் ।

நவநவருசிராகை³ர்ஹ்ரு’ஷ்டமிஷ்டைர்மித²ஸ்த-
த்³வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 3॥

மத³நரஸவிகூ⁴ர்ணந்நேத்ரபத்³மாந்தந்ரு’த்யை:
பரிகலிதமுகே²ந்து³ஹ்ரீவிநாம்ரம் மிதோ²ऽல்பை: ।

அபி ச மது⁴ரவாசம் ஶ்ரோதுமாவர்தி⁴தாஶம்
வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 4॥

ஸ்மரஸமரவிலாஸோத்³கா³ரமங்கே³ஷு ரங்கை³-
ஸ்திமிதநவஸகீ²ஷு ப்ரேக்ஷமாநாஸு ப⁴ங்க்³யா ।

ஸ்மிதமது⁴ரத்³ரு’க³ந்தைர்ஹ்ரீணஸம்பு²ல்லவக்த்ரம்
வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 5॥

மத³நஸமரசர்யாசார்யமாபூர்ணபுண்ய
ப்ரஸரநவவதூ⁴பி: ⁴ ப்ரார்த்²யபாதா³நுசர்யம் ।

ஸ்மரரஸிகமேகப்ராணமந்யோந்யபூ⁴ஷம்
வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 6॥

தடமது⁴ரநிகுஞ்ஜே ஶ்ராந்தயோ:ஶ்ரீஸரஸ்ய:
ப்ரசுரஜலவிஹாரை:ஸ்நிக்³த⁴வ்ரு’ந்தை:³ஸகீ²நாம் ।

உபஹ்ரு’தமது⁴ரங்கை:³ பாயயாத்தந்மித²ஸ்தை-
ர்வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 7॥

குஸுமஶரரஸௌக⁴க்³ரந்தி²பி: ⁴ ப்ரேமதா³ம்நா
மித²இஹ வஶவ்ரு’த்த்யா ப்ரௌட⁴யாத்³தா⁴ நிப³த்³த⁴ம் ।

அகி²லஜக³தி ராதா⁴மாத⁴வாக்²யப்ரஸித்³த⁴ம்
வ்ரஜபு⁴வி நவயூநோர்த்³வந்த்³வரத்நம் தி³த்³ரு’க்ஷே ॥ 8॥

ப்ரணயமது⁴ரமுச்சைர்நவ்யயூநோர்தி³த்³ரு’க்ஷா
ஷ்டகமித³மதியத்நாத்³ய: படே²த்ஸ்பா²ரதை³ந்யை: ।

ஸ க²லு பரமஶோபா⁴புஞ்ஜமஞ்ஜு ப்ரகாமம்
யுக³ளமதுலமக்ஷ்ணோ: ஸேவ்யமாராத்கரோதி ॥ 9॥

இதி ஶ்ரீரகு⁴நாத²தா³ஸகோ³ஸ்வாமிவிரசிதஸ்தவாவல்யாம்
ஶ்ரீநவயுவத்³வந்த்³வதி³த்³ரு’க்ஷாஷ்டகம் ஸம்பூர்ணம் ।

